
2026 жылғы 14 мамырдағы № 16-13-97Д/С  

 

Құрметті депутаттар! 

 

Әскери-медициналық саладағы орта буын мамандарын даярлауға қатысты 

депутаттық сауалды қарап, мынаны хабарлаймын. 

Қазіргі уақытта Қазақстан Республикасы Қарулы Күштерінің, басқа да 

әскерлері мен әскери құралымдарының (бұдан әрі – Қарулы Күштер) орта 

медициналық персоналмен жасақталуы шамамен 90 %-ды құрайды. Жасақтау 

арнайы әскери даярлықсыз медициналық білім беру мекемелерін (колледждерді) 

бітірген азаматтардың келісімшарт бойынша әскери қызметке ерікті негізде 

кіруімен жүзеге асырылады. 

Елімізде орта буын медицина мамандарын даярлау 78 медициналық білім 

беру мекемесінде (колледжде) ұйымдастырылған. Білім алушылар контингенті 

30 мың адамнан асады, ал жыл сайын қолданыстағы заңнамаға («Халық денсаулығы 

және денсаулық сақтау жүйесі туралы» Кодекс, «Білім туралы» Заң, Денсаулық сақтау 

министрінің 2022 жылғы 4 шілдедегі № ҚР/ДСМ-63 бұйрығы) сәйкес әзірленген 

стандарттар бойынша білім алған 10 мыңнан астам маман оқу бітіреді («Емдеу ісі» 

мамандығы «Фельдшер» біліктілігі). 
Анықтама: 

Орта медициналық персонал мамандықтары үшін мемлекеттік білім беру тапсырысы 

2026 жылы 37329 орынды, 2024 жылы 30991 орынды, 2025 жылы 35892 орынды құрады. 

Медициналық колледждерге 2024 жылы 37213 адам, 2025 жылы 36132 адам оқуға 

қабылданды, 2026 жылы 38000 адамды қабылдау жоспарланып отыр. 

Орта медициналық персоналды әскери (жауынгерлік) даярлау Қарулы 

Күштердің әскери бөлімшелерінің күнделікті жауынгерлік даярлығы шеңберінде 

жүзеге асырылады. 

Бұдан басқа, қосымша білім беру шеңберінде орта медициналық персонал 

Қазақстан Республикасы Қорғаныс министрлігі Әскери медицина орталығының 

базасында біліктілікті арттыру курстарынан жиі өтіп отырады. 
Анықтама: 

Біліктілікті арттыру курстары кәсіби деңгейін арттыру, медициналық көмек 

көрсетудің жаңа дағдыларын меңгеру мақсатында орта буын мамандарын даярлауға 

бағытталған. Олардың тақырыптары заманауи қарулы жанжалдарда зақымдану түрлерін, 

жаралану сипаттары мен жарақаттану ерекшеліктерін талдауға сүйене отырып 

түзетіледі. 2023 жылы 257, 2024 жылы 284, 2025 жылы 259 медициналық персонал 

біліктілікті арттыру курстарынан өтті. 

Жалпы, ведомствоаралық үйлестірудің қолданыстағы жүйесі Қарулы 

Күштердің қажеттіліктеріне сәйкес медициналық колледждерде орта 

медициналық персоналды даярлауды тиімді ұйымдастыруға мүмкіндік береді 
(Қарулы Күштер 2024 жылы 87 адам, 2025 жылы 64 адам орта медициналық персоналмен 

жасақталды, 2026 жылы 90 адаммен жасақтау жоспарлануда). 

Ағымдағы жылдың соңына дейін жоғары және (немесе) жоғары оқу 

орнынан кейінгі білім беру ұйымдарының, оның ішінде медициналық 

университеттердің әскери кафедраларында даярлықтан өткен запастағы 

сержанттарды әскери қызметке шақыру мәселелерін заңнамалық тұрғыдан 

реттеу жоспарланып отырғанын атап өту қажет. 

Осылайша, орта медициналық персоналды даярлау және Қарулы Күштерді 

жасақтау жүйесінің дамыған инфрақұрылымы және жеткілікті кадрлық әлеуеті бар. 

Жоғарыда баяндалғанды ескере отырып, мүдделі мемлекеттік органдар 

Талдықорған қаласындағы жоғары медициналық колледж базасында 

мамандандырылған әскери фельдшерлерді даярлау бөлімшесін ашуды мақсатқа 

сәйкес емес деп пайымдайды. 

Мүдделі мемлекеттік органдар медициналық мамандардың кадрлық 

әлеуетін орнықты қалыптастыру мен дамытуға және Қарулы Күштерді 

медициналық қамтамасыз етуге бағытталған iс-шараларды тұрақты негізде 

жүргізеді, аталған мәселе Үкіметтің бақылауында. 

